
Apezpikua okeginda 
Euskal Herriko bortizkeriaz aserik 

omen dago Setien apezpikua. 
Gu ere bai. Areago gu bera baino. 

Nori gertatu zaio afalkide bat bertan 
balaz hilik galtzea: Setieni ala guri? 

Areago. Bortizkeri giro hau paira-
tzen dugun askok, urte mordo bat pasa 
genuen deserrian: hain zuzen ere, za-
fraketa eta zapalketa lanetan gailen gel-
ditu den Francisco Franco Bahamonde, 
apezpikuek gaitzets zezaten. Baina zai 
hartan geundelarik hil zitzaigun txoria. 

Hemengo bortizkeriaz okeginda 
omen zaude osotara. Gu areago. Eta 
Euskal Herriaren nazio-eskubideen de-
fentsan bizia bera arriskatu ondoren, 
tortura, presondegia, deserriketa, de-
portazioa, irain eta lardasketa mota 
guztiak jasaten dituztenak, areago. 
Pentsa! 

Herri txiki eta zoritxarreko honek 
daraman borroka gaitzari honen luzaz 
eusteko (egun hauetan grafikoki ikusi 
denez, batera frantses, español eta 
«euskal» polizien egurra hartzen due-
larik), arrazoi sakonak izan behar dira. 
Eta Setienek badaki zein diren horiek 
(jakin behar luke bederen): herria asi-
milazioz eta deseuskalduntzearen ondo-
rioz, desagertzera kondenatuta dagoela. 
Segurantzia honek pizten eta arrapizten 
ditu gure indar abertzaleak. 

Askoz lege-indar handiagoa zuten li-
tuaniarrek beren eskubide nazionalak 
defenditzeko. Baina hala ere, etsita, 
Autodeterminazioa eta Burujabetasuna 
eskatzen dituzte, eta Sovietar Batasu-
netik alde egitea. Eta zuk, horri bai: 
horri ongi deritzozu. 

Hots, hemen ere, «hunilaren legea» 
inposatu zaigu behin eta berriz: 1789, 
1839, 1876, 1937, 1978. Baina hau 
berdin zaizu: zuk «bakea» nahi duzu, 
Francok bezala. Autodeterminazioa 
ukatuz bada ere. 

Hemen, jauna. Lituanian eta Kor-
sikan bezala, bakera daraman bidabu-
ruan hitz bakar hau irakur daiteke: Au-
todeterminazioa. 

TXILLARDEGI 




